
内容概要

二百五集序
二百五者，傻瓜人之尊称也。
《二百五集》者，《安归集》之节本也。
或曰，举世皆望聪颖为人，子独以拙蠢名集，何也。
碰壁斋答之曰：居今之世，而为古之诗，是一蠢也。
蠢人所为，诗亦必蠢，是二蠢也。
不任其流散，而结蠢为集，是三蠢也。
不自藏其蠢，而欲刊刻以示蠢于人，是四蠢也。
且所收为安归集中稍愈者，是蠢中之又蠢者也。
合此五蠢，犹不以二百五名集，其蠢尚可药乎。
或曰，名集之由我知之矣，未审集中收诗几何。
碰壁斋曰：集名二百五，收诗又安敢不二百五哉。
公未读予诗，已遭连累，智蠢如斯，则读予诗者，更罹荼毒，蠢将若何。
且知其为蠢物，识其将蠢人，犹尚展而读之，斯不待人蠢，先已自蠢矣。
不唯作者，并读者亦不外之，噫，欲不以二百五名集，其可得乎。

碰壁斋主戏记。
2004.11.24

